
GOUVÈNÈ HOCHUL ANONSE NOUVO PWOGRAM PILÒT POU AMELYORE AKSÈ 
PIBLIK NAN TOUT AFLIYAN LAK ONTARIO NAN LWÈS NEW YORK KI RESEVWA 

DLO NAN KANAL ERIE A  
  

Pwogram Dwa Aksè ak Konsèvasyon atravè Inisyativ Reimajine Kanal yo ap 
devlope aksè pou lapèch nan flèv yo pandan l ap prezève anviwònman lokal la  

  
Foto yo disponib isit la  

  
Gouvènè Kathy Hochul te anonse jodi a yon nouvo pwogram pilòt pou amelyore aksè 
piblik sou tout afliyan Lak Ontario nan Lwès New York ki resevwa dlo ki soti nan Kanal 
Erie nan konte Monroe, Orleans, ak Niagara yo. Atravè inisyativ Reimajine Kanal yo 
(Reimagine the Canals), Otorite Enèji New York la (New York Power Authority, NYPA), 
Canal Corporation, ak Depatman Konsèvasyon Anviwònmantal (Department of 
Environmental Conservation, DEC), te antre nan yon patenarya pou etabli pwogram 
"Dwa Aksè ak Konsèvasyon (Access and Conservation Easement, ACE)" ki te kreye 
pou bay pèman inik pou pwopriyetè byen bò dlo yo pou sekirize aksè pou lapèch ak lòt 
dwa konsèvasyon. Pwopriyete ki kalifye yo ap koule onò afliyan Lak Ontario ki 
pwopoze oswa ki pral vin fè pati Pwogram Lapèch an Otòn Reimajine Kanal yo.  
  
"Lapèch pandan sezon otòn nan se yon poto mitan nan lwazi Lwès New York, epi 
mwen kontan pou anonse ekspansyon efò nou pou kenbe kondisyon optimal epi 
amelyore opòtinite pou pechè yo," Gouvènè Kathy Hochul te deklare. "Atravè 
inisyativ Reimajine Kanal yo, patenarya sa ant eta a ak pwopriyetè teren lokal yo nan 
zòn lapèch kle yo ap konekte kominote ak konsèvasyon sou tout afliyan Lak Ontario yo 
epi y ap bay Nouyòkè yo espas siplemantè pou lanse yon liy pandan y ap ogmante 
touris epi ranfòse biznis lokal yo."  
  
Yo te devlope yon demann Ekspresyon Enterè epi ki pral pibliye pou pèmèt pwopriyetè 
teren nan zòn ki deziyen yo bay enfòmasyon sou pwopriyete ak kontak yo pou yo 
konsidere antre yo nan Pwogram nan. Pwogram ACE a ap pilote sou plizyè pwopriyete 
nan konte Monroe, Orleans, ak Niagara ke yo chwazi atravè RFEI epi y ap swiv yon 
pwosesis transparan kote y ap detèmine yon pri dwa, ak yon opsyon pou pwopriyetè 
teren yo abandone nenpòt lè anvan yo jwenn yon akò.  

https://gcc02.safelinks.protection.outlook.com/?url=https%3A%2F%2Furldefense.com%2Fv3%2F__https%3A%2Fgcc02.safelinks.protection.outlook.com%2F%3Furl%3Dhttps*3A*2F*2Fwww.governor.ny.gov*2Fnews*2Fgovernor-hochul-announces-extended-fishing-season-and-improved-angling-experience-returns%26data%3D04*7C01*7CSean.Ewart*40nyserda.ny.gov*7Cb373ac8742f54daeb2a008d9a8454523*7Cf46cb8ea79004d108ceb80e8c1c81ee7*7C0*7C0*7C637725837820528448*7CUnknown*7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0*3D*7C3000%26sdata%3DRUYOFJVVpvfWLrFulHpRzwx48xfjyZTqPE1QyxIQAKU*3D%26reserved%3D0__%3BJSUlJSUlJSUlJSUlJSUlJSUl!!MQuuhw!k-WnMsNgwTX3Q4OIPIG-CkQ2sVjgHsuLgfpQ01IefQqOFhz4JqXf92dWKhLq1lHSzBU%24&data=04%7C01%7CViktoryia.Baum%40otda.ny.gov%7C7267a910fbbc44959c3608d9b68b9a90%7Cf46cb8ea79004d108ceb80e8c1c81ee7%7C0%7C0%7C637741533093837964%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=Ff6h2NQXhPj%2FeNhOyOus7K6tggJBajLBj83NvR5678k%3D&reserved=0


Dwa pasaj yo ap bay aksè pou lapèch piblik epi transfere an dwa pou kenbe zòn 
sèvitid yo pou amelyore kalite dlo, ranfòse abita, epi diminye ewozyon. Sèvitid oswa 
dwa pasaj yo rete ak DEC a k ap asire aksè piblik ak amelyorasyon kalite dlo yo alavni.  
  
Prezidan ak Direktè Egzekitif Jeneral Pwovizwa NYPA a, Justin E. Driscoll, te 
deklare, "Nan kad Pwogram Lapèch an Otòn Reimajine Kanal yo, nou fyè pou kreye 
pwogram ACE a nan patenarya ak kòl nou yo nan DEC. Efò konsèvasyon yo enpòtan 
anpil pou pwoteksyon Eta nou an, epi nou pa ka tann pou divès benefis pwogram sa 
pral bay kominote ak pechè k ap pwofite de destinasyon lapèch klas mondyal New 
York yo."  
  
Direktè Canal Corporation Eta New York, Brian U. Stratton, te deklare, "Depi de 
sezon Canal Corporation te ogmante liberasyon dlo règlemante ki soti nan Kanal Erie 
pou amelyore kondisyon yo epi ogmante opòtinite pou lapèch nan Lwès New York. Efò 
sa yo se yon lòt egzanp kijan sistèm Kanal nou an konekte pase nou ak prezan an epi 
pwogram ACE a se yon konpleman pafè pou Pwogram Lapèch an Otòn nou an lè li 
bay pechè yo plis ak pi bon aksè."  
  
Komisè DEC, Basil Segos, te deklare, "Devlope ak patnè nou yo nan Otorite Enèji 
New York la ak Canal Corporation, pwogram Dwa Aksè ak Konsèvasyon, Reimajine 
Kanal yo se yon apwoch kreyatif pou amelyore aksè piblik nan eksperyans lapèch 
dekalite nan Lwès New York, k ap atire pechè toupatou nan eta a pou eksperimante 
opòtinite lapèch klas mondyal rejyon an pandan l ap pwoteje kalite dlo ak anviwònman 
nan chak sit. DEC a kontan pou kolabore ak inisyativ Lapèch an Otòn, Reimajine Kanal 
yo, k ap ranfòse opòtinite lapèch ak ekonomi lokal atravè Lwès New York."  
  
Baze sou yon analiz bezwen aksè piblik aktyèl ak alavni, NYPA estime envesti jiska 
1.25 milyon dola sou di zan nan pwogram ACE a. Pwogram sa ap devlope Pwogram 
Lapèch an Otòn New York la, ki libere dlo, lè sa apwopriye, sou yon peryòd pwolonje 
pou ogmante kouran dlo nan afliyan Lak Ontario yo pandan tout sezon otòn nan epi 
pwolonje ekoulman Kanal Erie a pou kreye opòtinite lapèch optimal ak yon sezon ki pi 
long pou pechè yo.  
  
Pou plis enfòmasyon sou Pwogram Lapèch an Otòn Eta New York la vizite sitwèb 
Canal Corporation lan.  

